
	
		
		
		
			
				
					
					
    



					
		
				
					

					Home
				
			
	
				
					

					Random
				
			
	
				
					

					Nearby
				
			


		
				
					

					Log in
				
			


		
				
					

					Settings
				
			


		
				
					

					Donate
				
			


		
				
					
					About Wikisource
				
			
	
				
					
					Disclaimers
				
			





					
				
				
					
						[image: Wikisource]


						
					
				

					
				
					
					
				

				
	    
Search
	


		
					
				
			

		
		
			
			

			

			
			
				
					Page:Bali-lontar-gaguritan-dharmma-sasana-350ppi.pdf/6

					

				

				
		
				
				    
Language
				
		
	
				
				    
Watch
				
		
	
				
				    
Edit
				
		




				

			

			
				This page has been proofread. 
[ ᭕ 5B]

᭕᭞

ᬕᭂᬕᬳᬸᬚᬃᬗᬦᬾᬄ᭞ᬫᬶᬤᭀᬲᬬᬾᬦ᭄ᬓᬲᬫᬧ᭄ᬢᬦ᭄᭞ᬢ᭄ᬭᬂᬳᬶᬓᬲᬮᬳᬦ᭄᭞ᬲᬫ᭄ᬧᬸᬭᬬᬾᬦ᭄ᬲᬮᬄᬓᬸᬫᬸᬃ᭞ᬧ᭄ᬭᬶᬄᬩ᭄ᬘᬶᬓ᭄ᬫᬦᬳᬶᬂᬯᬤ᭄ᬯ᭟

ᬫᬺᬣᬯᬃᬱᬩ᭄ᬭᬢᬫᬮᬶᬄ᭞ᬳᬫᬺᬣᬧᬸᬦᬶᬓᬢᭀᬬ᭞ᬣᬶᬃᬗᬸᬦᬶᬗᬶᬦ᭄ᬯᬤ᭄ᬯᬦᬾ᭞ᬫᬤᬦ᭄ᬯᬃᬱᬩᬲᬳᬸᬚᬦ᭄᭞ᬢᬶᬗ᭄ᬓᬳᬾᬫᬤᬦᬤᬦ

᭞ᬫᬗ᭄ᬤᬾᬦ᭄ᬯᬢ᭄ᬭᬧᭀᬮᬶᬳᬶᬧᬸᬦ᭄᭞ᬫᬦᬶᬭᬸᬢᬶᬩᬦᬶᬂᬳᬸᬚᬦ᭄᭟ᬕ᭄ᬦᬶᬩ᭄ᬭᬢᬦᬶᬭᬸᬕ᭄ᬦᬶ᭞ᬕ᭄ᬮᬶᬲᬾᬦᭂᬮᬲᬂᬳᬂᬓ᭄ᬭᬄ᭞ᬮᬫ᭄ᬧᬸᬦ᭄ᬗᬫ᭄ᬧᬄᬲ᭄ᬯᬾᬲ᭄ᬯᬾ

᭞ᬢᬶᬗ᭄ᬓᬳᬾᬗ᭄ᬭᬸᬲᬓ᭄ᬤᬸᬃᬚ᭄ᬚᬦ᭞ᬫᬗ᭄ᬤᬾᬦ᭄ᬭᬶᬂᬕ᭄ᬮᬶᬲ᭄ᬩᬾᬩᬲ᭄᭞ᬬᬾᬦ᭄ᬓᬦ᭄ᬢᭀᬲ᭄ᬤᬸᬚ᭄ᬚᬦᬮ᭄ᬬᬸ᭞ᬢᬦ᭄ᬯᬗ᭄ᬤᬾᬫᬗ᭄ᬭᬸᬲᬓ᭄ᬢᬢ᭟ᬮᬯᬦ

ᬩ᭄ᬭᬢᬦᬾᬫᬮᬶᬄ᭞ᬤᬾᬦ᭄ᬳᬫᭀᬢ᭄ᬤᬸᬤᬸᬦᬶᬂᬯᬤ᭄ᬯ᭞ᬗ᭄ᬳᬶᬂᬬᬾᬦ᭄ᬲᬮᬳᬾᬳᬾᬦ᭄ᬢᬾᬦᬵᬕ᭄᭞ᬧᬸᬦᬶᬓᬧᬢᬸᬢ᭄ᬲᬫ᭄ᬧᬸᬭ᭞ᬗᬗ᭄ᬕᬾᬩ᭄ᬭᬢᬦ᭄ᬮᬯᬦ᭞ᬮᬯ

ᬦᬦᬾᬲᬕᬭᬩᬸ᭞ᬧᬗᬸᬢᬗᬦ᭄ᬳᬮᬳᬮ᭟ᬫ᭄ᬭᬕᬩ᭄ᬭᬢᬯᬲ᭄ᬢᬦᬾᬓᬶ᭞ᬬᬾᬦ᭄ᬫᬗ᭄ᬕᬶᬄᬭᬩᬶᬦᬶᬂᬯᬤ᭄ᬯ᭞ᬫᬶᬯᬄᬭᬶᬂᬲᬃᬯ᭄ᬯᬤᬺᬯᬾᬦᬾ᭞ᬓᬤᬶᬩᬸ

ᬭᭀᬦ᭄ᬗᭂᬢᭀᬦ᭄ᬚᬦ᭄ᬫ᭞ᬤᬾᬦ᭄ᬳᬾᬮᬶᬂᬭᬶᬂᬳ᭄ᬬᬂᬢᬶᬢᬄ᭞ᬳᬚᬓᬸᬭᬸᬢ᭄ᬫᬦᬾᬄᬩᬶᬗᬸᬂ᭞ᬩ᭄ᬘᬶᬓ᭄ᬗᬶᬘᬾᬦ᭄ᬭᬶᬂᬫᬜ᭄ᬚᬶᬗᬂ᭟ᬭ᭄ᬬᬂᬯᬸᬕ᭄ᬭᬩ᭄ᬭᬢᬲᬫᬮᬶᬄ᭞ᬯ᭄ᬬᬸᬕ᭄ᬭᬦᬾ

ᬧᬸᬦᬶᬓᬫᬘᬦ᭄᭞ᬤᬸᬭᬸᬂᬫᬭᬬᬾᬦ᭄ᬢᬦ᭄ᬳᭀᬮᬄ᭞ᬭᬶᬂᬭᬢᬸᬦᬾᬯᬸᬲ᭄ᬳᬸᬢᬫ᭞ᬬᬦ᭄ᬤᬸᬭᬸᬗ᭄ᬭᬲᬲᬶᬤ᭄ᬥ᭞ᬧ᭄ᬭᬢᬶᬗ᭄ᬓᬳᬾᬩᭂᬘᬶᬓ᭄ᬯᬸᬭᬸᬂ᭞ᬬᬦ᭄ᬤᬸᬭᬸᬲ᭄ᬫᬓ᭄ᬭ

